
ҚАТАРСЫЗ ЕГУ КЕЗІНДЕГІ АСТЫҚ ДАҚЫЛДАРЫ ТҰҚЫМЫН
ТАРАТУ ТЕҢДІГІН АНЫҚТАУ ЖӘНЕ ЕСЕПТЕУ ӘДІСТЕМЕСІ

Нүкішева С.А., Насыритдинов Р.Н.

Қазіргі кезде астық дақылдарын қатарсыз тәсілмен егуге арналған жаңа
машиналарды жасау бойынша зерттеу және сынақ-конструктивті жұмыстарға
үлкен назар аударылуда. Егудің мұндай тәсілі басқа астық сепкіштерге арналған
қатараралықтың түрлі көлеміне байланысты болатын белгілі қатарлы тәсілге
қарағанда тұқымды егіс алаңына тең таратуға мүмкіндік береді. Алайда егудің
қатарсыз сызбасына арналған машиналарды сынау және бағалау жөніндегі
әдістемелік негіздер жеткіліксіз, бұл аталған машиналарды ауылшаруашылық
өндіріске енгізуге кедергі келтіреді.

ҚР ОСТ 6. 2004 сәйкес алаң бойынша тұқымды тарату теңдігі машинаның 5
шаршы сантиметр  көрсеткішімен, яғни, қармауышының жүрісі мен ені бойынша 0,
1, 2, ....., n тұқыммен (өсімдікпен) анықталады.

Егудің қатарлы тәсілі де қатардың 5 сантиметрлік қимасымен, тек машина
қармауышының жүрісі бойынша ғана 0, 1, 2, ....., n тұқыммен (өсімдікпен)
бағаланады.  Сондықтан бұл көрсеткіштерді салыстыруға болмайды.

Сонымен қатар көптеген санның сәйкес келмеуіне байланысты (10-35%)
себілген тұқымдар есепке алынбайды.

Тұқымды тиімді тарату критерийі ретінде шығымы жоғары, ал
экономикалық шығыны аз болатын, яғни қарапайым әрі жоғары өнімділікті
машинаны қолдану кезін айтуға болады. Қатарсыз таратуды тұқымды шашыратуға
еркін құлау энергиясын қолдану есебінен қамтамасыз етуге болады. Бұндай егу
кезінде қолданылатын машиналардың жұмыс органдары мен сызбалары қарапайым
болады, сондықтан да оларды пайдалану экономикалық тұрғыдан әлдеқайда тиімді.

Машинаны дұрыс бағалау  немесе оған сай келетін жұмыс органы типін
дұрыс таңдау үшін қатарсыз егудің қарапайым технологиялық сызбасы кезінде
мүмкін болатын тұқымды тарату теңдігі деңгейін, сондай-ақ, егер теңдік
көрсеткіші тұқымның шығуы бойынша анықталатын болса, өсуді есептеу тәсілін
білу керек.

Егіс машиналарының функционалды көрсеткіштерін анықтау стендті және
зертханалық-егістік сынақ жолымен жүргізіледі.

Стендті сынау ИТ (ТЗ, ТУ) және шығарушының нұсқаулығында көрсетілген
дақылдарды себуде егіс машиналарының сепкіш аппараттарымен технологиялық
үдерістердің орындалу сапасын тексеру мақсатында жүргізіледі. Бұл дақылдардың
тұқымдары өзара физика-механикалық қасиеттері және (оларды сынақ аймағында
егу кезіндегі) себу нормалары бойынша ерекшеленеді.

Зертханалық-егістік сынақ тұқымдары өзара физика-механикалық
қасиеттеріне қарай айтарлықтай ерекшеленетін екі дақылды егу кезінде егіс
машиналарының жұмыс органдарымен технологиялық үдерістің орындалу сапасын



тексеру мақсатында жүргізіледі. Дақылдардың біреуі сынақтың осы аймағы үшін
негізгі ірі тұқымды, екіншісі ұсақ тұқымды болып келеді.

Арнайы машиналар өздері егуге арналған дақылда ғана сыналады.
Функционалды көрсеткішті бағалауға арналған тұқымдық материал 2 кластан
төмен емес егіс кондинциясына сай және пестицидтермен іріктелмеген болуы
керек.

Сынаққа дайындалған себу материалында келесілер анықталған болуы
керек:

- тазалық, зақымдану – МемСт 12036, МемСт 12037 бойынша,
- өнгіштік – МемСт 12038 бойынша,
- ылғалдылық – МемСТ 12041 бойынша,
- 100 тұқым салмағы – МемСт 12042 бойынша.
Егу машиналарын қатарлап (ленталық, сызықтық, шашыраңқы) себу

нормасына (1 га килограммдап) орнату кезінде,   тіректі-қозғалтқыш
дөңгелектердің айналым саны сепкіш машиналармен Sp есептік ауданға себу
есебінен алынады. Қармауышының ені 3,6м дейінгі сепкіш машиналарға есептік
аудан Sp=100 м² деп қабылданады, ал қармауышының ені 3,6м-ден 10 м-дейін
болғанда – Sp=200 м², қармауышының ені 10 м көп болғанда -  Sp=300 м².

Аппараттар саны (тұқым өсіргіш) 24 данаға дейінгі егу машиналарында
егудің қалыпсыздығы және тұрақсыздығы қармауыш енінің жартысында
анықтайды, ал аппараттары 24 данадан жоғары машиналарда жоғарыда аталған
көрсеткіштер 12 аппарат бойынша анықталады.

Егу машиналарын сынау кезінде 2-3 жолды тісті машиналарда егудің
қалыпсыздығы тұқым жібергіш арасында анықталады. Сынамалар тұқым
жібергіштен шығар жерден алынады.

Жекелеген егу аппараттарының арасындағы тұқым себу қалыпсыздығы және
жалпы себудің тұрақсыздығы түрлендірме (вариация) коэффициентімен
көрсетіледі.

Тұқымдарды қатарға тарату тұқым себу машиналарын сынау кезінде себудің
нақты және сызықты тәсілін анықтайды. Тұқымдардың көрсеткіштерін анықтау
үшін олар жабысқақ лентаға себіледі, ары қарай себілген тұқымдардың аралықтары
(интервал) өлшенеді. Тұқымдар лентаға себу жұмыстары барлық қозғалыстағы
бөлшектерінің (сепкіш аппараттар, ленталар және т.б.) белгіленген режимінде
атқарылады. Тұқымдарды бөлу себілген тұқымдардың арасындағы аралықты
жасалған электр дабылы бойынша тіркеуге алып, арнайы стендте анықталады.

Бірақ, ҚР ОСТ 6. 2004  бойынша әзірленген әдістеме топырақта тұқым
сепкішпен немесе зерттеліп отырған сіңіргішпен тұқымдарды тарату алыстығы мен
тең қалыптылығы факторларына (егу кезіндегі жылдамдық, жұмыс құралдарының
құрылымы және т.б.) баға бермейді.

Тұқымдарды ретсіз тәсілмен тарату осы екі кезеңді қалай бірізділікпен
атқару керектігін ұсынуға ыңғайлы.

Тұқым сепкіштің егу жүйесінің бірінші кезеңінде сіңіргіштердің таратқыш
құрылғыларының кіре берісінде тұқымдардың бастапқы ағымы басталады, ал
екінші кезеңде бұл ағын сіңіргіштердің таратқыш (бөлгіш) құрылғыларымен
өзгереді, яғни, қармауышының ені бойынша себіледі.

Тұқымдарды ретсіз, көлденең бағытта себу кезінде тұқымдарды егу
жұмыстары қалыпты тарату заңына бағынады және орташа квадраттық ауытқу
көлемімен σ сипатталады.



Қатарсыз егу барысында астық дақылдары тұқымын тарату тегістігін
анықтау және есептеу кезінде жоғарыда аталған тарату заңдылығы қолданылады.


